
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса спорт, туризм да мортöс ёнмöдан агентство йылысь» Коми Республикаса Правительстволöн 2004 во декабр 28 лунся 262 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны «Коми Республикаса спорт, туризм да мортöс ёнмöдан агентство йылысь»  Коми Республикаса Правительстволöн 2004 во декабр 28 лунся 262 №-а шуöмö вежсьöмъяс содтöдын индöм серти.
Коми Республикаса Юралысь                                           В.Торлопов

Сыктывкар

2009 вося июль 13 лун

204 №

Коми Республикаса Правительстволöн

2009 во июль 13 лунся 204 №-а шуöм дорö

СОДТÖД

ВЕЖСЬÖМЪЯС,
кутшöмъясöс пыртöны «Коми Республикаса спорт, туризм да мортöс ёнмöдан агентство йылысь»  Коми Республикаса Правительстволöн 2004 во декабр 28 лунся 262 №-а шуöмö 
«Коми Республикаса спорт, туризм да мортöс ёнмöдан агентство йылысь»  Коми Республикаса Правительстволöн 2004 во декабр 28 лунся 262 №-а шуöмын:

1) 3 пунктсö киритны;

2) 6 пункт гижны тадзи:

«6. Тайö шуöмсö збыльмöдöм бöрся тшöктыны видзöдны Коми Республикаса Юралысьöс вежысь К.Ю.Ромадановлы.»;

3) шуöмöн вынсьöдöм Коми Республикаса спорт, туризм да мортöс ёнмöдан агентство йылысь положениеын (содтöд):

а) 5 пунктын «банк учреждениеясын эм рöштшöт да мукöд тшöт» кывъяс вежны «эм казначейство органъясын лицевöй тшöт да банк учреждениеясын мукöд тшöт» кывъясöн;

б) 7 пункт гижны тадзи:

«7. Агентстволöн шöр могъясöн лоöны:

1) могмöдны сетöм компетенцияын Коми Республикаын спорт, туризм да мортöс ёнмöдан юкöнын нормативнöй да правовöй веськöдлöм;

2) отсавны сöвмöдны туризм Коми Республика мутасын;

3) котыртны да нуöдны республиканскöй спорт мероприятиеяс да участвуйтны урчитöм пöрадок серти Коми Республика мутасын ставроссияса да войтыркостса спорт мероприятиеяс нуöдöмын;

4) збыльмöдны Коми Республика мутасын спорт, туризм да мортöс ёнмöдан юкöнын вермытöмъяскöд да дзоньвидзалунын дзескöдöм позянлуна йöзкöд уджалан шöр туйвизьяс;

5) сöвмöдны Коми Республикаын спорт да мортöс ёнмöдан инфраструктура.»;

в) 8 пункт гижны тадзи:

«8. Агентство аслас уджмогъяс серти збыльмöдö татшöм шöр могъяс:

1) дасьтö аслас компетенцияын урчитöм пöрадок серти колана министерствояскöд да Коми Республикаса олöмö пöртысь власьт мукöд органкöд, меставывса асвеськöдлан органъяскöд да общественнöй организацияяскöд Коми Республикаса оланпас балаяс, мукöд нормативнöй правовöй акт, сы лыдын дыр кадся торъя мога республиканскöй уджтас балаяс, сёрнитчöмъяс (артмöдчöмъяс)   балаяс, кöнi öтиыс лоö Коми Республика да урчитöм пöрадок серти сетö Коми Республикаса Юралысьлы да Коми Республикаса Правительстволы видлалöм вылö;

2) дасьтö да сетö урчитöм пöрадок серти Коми Республикаса Юралысьлы видлалöм вылö аслас уджмогъяс серти спорт, туризм да мортöс ёнмöдöм юкöнын федеральнöй законодательство бурмöдöм кузя вöзйöмъяс;

3) котыртö да нуöдö мортöс ёнмöдан республиканскöй официальнöй мероприятиеяс да спорт мероприятиеяс да мортöс ёнмöдан муниципалитеткостса официальнöй мероприятиеяс да спорт мероприятиеяс, а стöчджыка кö:

а) урчитö Коми Республика мутасын мортöс ёнмöдан республиканскöй официальнöй мероприятиеяс да спорт мероприятиеяс да мортöс ёнмöдан муниципалитеткостса официальнöй мероприятиеяс да спорт мероприятиеяс нуöдан пöрадок;

б) вынсьöдö да збыльмöдö Коми Республикаса уна йöза спорт мероприятиеяслысь öтувъя календарнöй план;
в) отсалö могмöдны общественнöй пöрадок да общественнöй безопасносьт Коми Республика мутасын мортöс ёнмöдан официальнöй мероприятиеяс да спорт мероприятиеяс нуöдiгöн;

4) отсалö нуöдны Коми Республика мутасын мортöс ёнмöдан да бурдöдан, спорт да туризм кузя уна йöза мероприятиеяс;

5) отсалö нуöдны Коми Республика мутасын федеральнöй да войтыркостса тöдчанлуна спорт, туризм да мортöс ёнмöдан юкöнын мероприятиеяс;

6) дасьтö да збыльмöдö спорт, туризм да мортöс ёнмöдан юкöнын котыртан мероприятиеяслысь планъяс;

7) кырымалö урчитöм пöрадок серти олöмö пöртысь федеральнöй власть органъяскöд, Россия Федерацияса субъектъяслöн олöмö пöртысь власьт органъяскöд, меставывса асвеськöдлан органъяскöд, организацияяскöд спорт, туризм да мортöс ёнмöдан юкöнын ёртасьöм да öта-мöдкöд уджалöм йылысь артмöдчöмъяс да сёрнитчöмъяс, сёрнигижöдъяс;

8) быд во вöчö Коми Республика мутасын спорт да мортöс ёнмöдан организацияяслöн уджлысь анализ да дасьтö спорт да мортöс ёнмöдан  туйвизя учреждениеяслысь удж бурмöдöм кузя вöзйöмъяс;

9) вынсьöдö Коми Республикаса спортивнöй сборнöй командаяс котыртан да могмöдан пöрадок, а стöчджыка кö:

а) сетö коллективъяслы «Коми Республикаса спортивнöй сборнöй команда» статус уна сикас спорт серти, кутшöмъясöс пыртöма Ставроссияса спорт реестрö;

б) могмöдö материальнöя да техника боксянь, сы лыдын могмöдö Коми Республикаса спортивнöй сборнöй командаясöс спортивнöй кöм-паськöмöн, сьöмöн, научно-методическöй, медико-биологическöй, медицинскöй да антидопингöвöй боксянь;

в) дасьтö Коми Республикаса спортивнöй сборнöй командаяслы спортивнöй резерв;

10)  организационно-методическöя веськöдлö, координируйтö да видзöдö Коми Республикаса государственнöй учреждениеяслöн (водзö - Коми Республикалöн ведомствоувса государственнöй учреждениеяс) удж бöрся, а сiдзжö организационно-методическöя веськöдлö да координируйтö Коми Республикаса государственнöй öтувъя предприятиеяслысь (водзö - Коми Республикалöн ведомствоувса государственнöй öтувъя предприятиеяс) уджсö законодательство серти;

11) координируйтö спорт да мортöс ёнмöдöмын Коми Республикаса государственнöй учреждениеяс сöвмöдöмсö, сы лыдын нуöдö урчитöм пöрадок серти Коми Республикалöн ведомствоувса государственнöй учреждениеяс котыртöм, выль ног котыртöм да бырöдöм кузя мероприятиеяс;

12) могмöдö спортö дасьтан республиканскöй шöринъяслысь удж;

13) государствосянь аккредитуйтö спорт сикас кузя республиканскöй спорт федерацияяс Россия Федерацияса Правительствоöн уполномочитöм олöмö пöртысь федеральнöй власьт органлöн пöрадок серти да лöсялана спорт сикас кузя ставроссияса спорт федерациякöд сöгласуйтöмöн;

14) öтув уджалö урчитöм пöрадок серти федеральнöй государственнöй власьт органъяскöд федеральнöй бюджетысь субвенцияяс тшöт весьтö государственнöй полномочиеяс збыльмöдöм кузя;
15) урчитöм пöрадок серти вöчö спорт паспортъяс оформитан да нуöдан удж;

16) ас кадö ыстö Россия Федерацияса сьöм овмöс министерствоö да Россия Федерацияса спорт, туризм да том йöз политика министерствоö Коми Республикалöн республиканскöй бюджетса рöскод йылысь отчёт, мый йитчöма спорт паспортъяс оформитöмкöд да нуöдöмкöд да кутшöмъясöс сьöмöн могмöдöны субвенцияясöн Россия Федерацияса спорт, туризм да том йöз политика министерствоöн вынсьöдöм форма серти да Россия Федерацияса сьöм овмöс министерствокöд сöгласуйтöмöн;

17) сетö спорт разрядъяс да квалификация категорияяс спорт ёрдысьяслы Öтувъя ставроссияса спорт классификация йылысь положениеöн да Спорт ёрдысьяс йылысь положениеöн урчитöм пöрадок серти;

18) урчитöм пöрадок серти аттестуйтö спорт, туризм да мортöс ёнмöдан юкöнын Коми Республикалöн ведомствоувса государственнöй учреждениеясса специалистъясöс да сетö урчитöм пöрадок серти тренер-велöдысьяслы, инструктор-методистъяслы категорияяс;

19) наградитö республиканскöй мероприятиеясса вермысьясöс да призёръясöс пасъясöн, дипломъясöн, призъясöн да мукöд спорт наградаöн;

20) урчитöм пöрадок серти сетö документъяс спорт, туризм да мортöс ёнмöдан юкöнса спортсменъяс, специалистъяс кузя налы спорт ним да Россия Федерацияса государственнöй да ведомствоса наградаяс, Коми Республикаса государственнöй да ведомствоса наградаяс сетöм могысь, спорт да мортöс ёнмöдан организацияяслы – отрасльса наградаяс сетöм могысь;

21) дасьтö материалъяс да урчитöм пöрадок серти сетö Коми Республикаса Правительстволы видлалöм вылö Коми Республика водзын торъя заслугаясысь спортсменъяслы нэм кежлö быдтöлысся сьöм  сетöм да мынтöм йылысь вöзйöмъяс;

22) сетö методика боксянь да консультация отсöг меставывса асвеськöдлан органъяслы Агентстволöн компетенцияö пырысь юалöмъяс серти;

23) паськöдö уна йöза мортöс ёнмöдан, спорт да туризм, дзоньвидза оласног, а сiдзжö лэдзö спорт, туризм да мортöс ёнмöдöм кузя юöртан материалъяс;

24) могмöдö юöръясöн Коми Республикаын спорт, туризм да мортöс ёнмöдан система, сы лыдын могмöдö юöръясöн мортöс ёнмöдан республиканскöй да муниципалитеткостса официальнöй мероприятиеяс да спорт мероприятиеяс;

25) збыльмöдö Коми Республикаын вермытöмъяслы, дзоньвидзалунын дзескöдöм позянлуна йöзлы спорт да мортöс ёнмöдан юкöн,  адаптивнöй физическöй культура да адаптивнöй спорт сöвмöдöм кузя мераяс;

26) участвуйтö:

а) спорт, туризм да мортöс ёнмöдан юкöнса специалистъяслы нуöдан конференцияясын, сöвещаниеясын, семинаръясын да мукöд мероприятиеын;

б) Россия Федерацияса мукöд субъектын да суйöр сайын Коми Республикаса выставка-ярмангаяс, экспозицияяс, презентацияяс да рекламнöй мероприятиеяс нуöдöмын, а сідзжö спорт, туризм да мортöс ёнмöдан юкöнын агитационно-пропагандистскöй материалъяс, печатнöй прöдукция лэдзöмын;

в) туристскöй ресурсъяс туялан да лыдö босьтан уджъясын;

г) туристскöй шöринъяс да зонаяс лöсьöдöмын, Коми Республика мутас планируйтан схемаöн найöс сöгласуйтöмын;
27) отсалö сöвмöдны Коми Республикаын пытшкöсса да пыран туризмлы, а сiдзжö паськöдны Коми Республика мутасын туристскöй прöдукт;

28) участвуйтö колана министерствояскöд да мукöд олöмö пöртысь власьт органкöд, общественнöй да мукöд организациякöд öтув туризм юкöнын инвестиционнöй балаяс лöсьöдöмын да збыльмöдöмын;
29) индö Коми Республика мутасын туризм юкöнын наука туялöмын коланлунсö да налысь тематикасö;

30) видзöдö Коми Республика мутасын спорт, туризм да мортöс ёнмöдöм сöвмöдöм вылö федеральнöй бюджетысь да Коми Республикаса республиканскöй бюджетысь сетöм сьöм торъя мог да ас кадö видзöм бöрся;

31) збыльмöдö урчитöм пöрадок серти государственнöй заказ (торгъяс нуöдöм кындзи) дасьтöм, йöзöдöм кузя государственнöй заказчиклысь могъяс; 

32) збыльмöдö «Удж видзöмын öткымын юалöм йылысь» Коми Республикаса Правительстволöн 2008 во январ 29 лунся 16 №-а шуöмöн урчитöм компетенцияын Коми Республика мутасын удж видзöмын государственнöй политикалысь шöр туйвизьяс;

33) лöсьöдö да пöртö олöмö Агентствоын, Коми Республика ведомствоувса государственнöй учреждениеясын да Коми Республика ведомствоувса государственнöй öтувъя предприятиеясын пöжарысь видзчысян мераяс законодательство серти;

34) видзöдö Коми Республикаса олöмö пöртысь власьт колана органъяскöд öтув Коми Республика веськöдлöм увса спорт сооружениеяс техника боксянь, отсалö паськöдны да выльмöдны Коми Республика мутасын уджалысь да стрöитысь выль спорт сооружениеяс;
35) пöртö олöмö гражданскöй оборона кузя мероприятиеяс Коми Республикаын гражданскöй оборона котыртöм да нуöдöм йылысь положение серти, мый вынсьöдöма Коми Республикаса Юралысьлöн 2008 во октябр 13 лунся 97 №-а Индöдöн;

36) аслас компетенцияын видзöдö Агентстволöн Коми Республика ведомствоувса государственнöй учреждениеясöн спорт, туризм да мортöс ёнмöдöм сöвмöдöм вылö урчитöм сьöмöн да мукöд ресурсöн бура вöдитчöм бöрся;

37) вöчö анализ Агентстволöн Коми Республика ведомствоувса государственнöй учреждениеяслöн уджлысь, дасьтö да вынсьöдö налы государственнöй заданиеяс, видзöдö найöс олöмö пöртöм бöрся;

38) нуöдö Агентстволöн Коми Республика ведомствоувса государственнöй учреждениеяслысь финансöвöй да овмöсса уджлысь прöверкаяс;
39) урчитöм пöрадок серти примитö гражданаöс, ас кадö да тырвыйö видлалö гражданалысь висьталöмöн да гижöда шыöдчöмъяс, примитö на серти решениеяс да ыстö шыöдчысьяслы вочакывъяс законодательствоöн урчитöм кадколастö;
40) котыртö Агентствоса уджалысьясöс да спорт, туризм да мортöс ёнмöдöм юкöнса специалистъясöс уджсикасö дасьтöм, выльысь дасьтöм, налысь квалификация кыпöдöм да стажируйтчöм;

41) дорйö Россия Федерацияса законодательство да Коми Республикаса законодательство серти юöртан ресурсъяс, дорйö государственнöй гуся юöр;
42) могмöдö урчитöм пöрадок серти Агентствоын мобилизационнöй дасьлун, координируйтö Агентстволöн Коми Республика ведомствоувса государственнöй учреждениеясын да Коми Республика ведомствоувса öтувъя предприятиеясын мобилизационнöй дасьлун, дасьтö мобилизационнöй запасъяс да резервъяс;

43) законодательство серти котыртö удж Агентстволöн уджалiгöн артмöм архивса документъяс комплектуйтöм, видзöм, учётö босьтöм да наöн вöдитчöм кузя;
 44) аслас компетенцияын законодательство серти збыльмöдö мукöд мог.»;

 г) 9 пунктса 6 подпункт гижны тадзи:

«6) кывзыны коллегияса заседаниеяс вылын Коми Республика ведомствоувса государственнöй учреждениеясса юрнуöдысьяслысь налöн удж серти юöртöм.»;

д) 11 пунктын:

содтыны татшöм выль 12 подпункт:

«12) сöгласуйтö законодательство серти спорт да мортöс ёнмöдöм юкöнын государственнöй да ведомствоса наградаяс сетöм;»;

е) 12 да 13 подпунктъяс лыддьыны лöсялöмöн 13 да 14 подпунктъяслы.

Коснырева Е.Г., 11099пас
